
ᑐᓴᒐᒃᓴᖅ ᐸᐅᒃᑑᑎᒃᑯᓐᓂ
ᐅᑭᐊᒃᓵᖑᓕᕐᒥᖕᒪᑦ, ᓴᖅᑭᑦᑐᒃᓴᒪᐅᑕᐅᓕᕐᒪᑦ ᓱᓕᖅᐱᑕ! 
ᑕᖅᑭᑦ ᐊᑐᖅᓯᒪᔭᕗᑦ ᓄᑖᓂᒃ ᐱᓕᕆᐊᒃᓴᑦ ᓴᖅᑭᓯᒪᕗᑦ 
ᓄᑖᓪᓗ ᐃᖅᑲᓇᐃᔭᓕᕋᑖᖑᔪᑦ ᐸᐅᒃᑑᑎᒃᑯᓐᓂ 
ᐱᒋᐊᖅᓯᒪᓪᓗᑎᒃ. ᑲᑎᒪᓂᖃᓚᐅᕆᕗᒍᑦ ᐊᑐᕚᒥ 
ᐱᓕᕆᕈᓘᔭᓚᐅᖅᐳᑦ ᐱᓕᕆᐊᒃᓴᕗᓪᓗ ᑲᒪᒋᓪᓗᒋᑦ. 

ᖁᔭᓐᓇᒦᒃ/ᓇᑯᕐᒦᒃ/ᒪ’ᓇ/ᖁᐊᓇ

ᐅᓪᓗᖓ ᑎᑎᕈᒃ
ᓄᕕᐱᕆ 20: ᓄᓇᕐᔪᐊᕐᒥ ᐅᓪᓗᕆᔭᖅ ᐊᕐᓇᐃᑦ 
ᓂᖓᖅᑕᐅᖃᑦᑕᕐᓂᖏᓐᓄᑦ ᓄᖅᑲᖅᑎᑦᑎᖁᔨᓂᖅ

ᑎᓯᐱᕆ 6: ᑲᓇᑕᓕᒫᒥ ᐃᖅᑲᐅᒪᓐᓇᖅ

ᑎᓯᐱᕆ 10: ᐃᓄᓗᒃᑖᑦ ᐊᓂᖅᑎᕆᔪᑦ ᐱᔪᓐᓇᐅᑎᖏᓐᓄᑦ 
ᐅᓪᓗᕆᔭᖅ

ᑭᒃᑰᓂᑦᑎᓐᓂ
ᐸᐅᑦᑑᑎᒃᑯᑦ ᑲᓇᑕᒥ ᑭᒡᒐᖅᑐᐃᔨᐅᕗᑦ ᐃᓄᓐᓄᑦ 
ᐊᕐᓇᓄᑦ ᑲᓇᑕᒥ. ᐅᔾᔨᕈᓱᑦᑎᑦᑎᕙᑉᐳᒍᑦ 
ᐱᑕᖃᕆᐊᖃᖅᑐᓂ ᐊᕐᓇᓄᑦ ᐃᓄᓐᓄᑦ, 
ᓂᓪᓕᐊᔨᐅᕗᒍᑦ ᑕᐃᒪᐃᓪᓗᐊᑎᑦᑎᓂᕐᒥᑦ 
ᐃᓄᓕᕆᓂᕐᒥᓪᓗ ᐱᐅᓯᕚᓪᓕᑎᑦᑎᓇᓱᐊᕐᓂᕐᒥᑦ, 
ᐊᔭᐅᖅᑐᐃᓪᓗᑕᓗ ᐃᓄᓐᓂ ᐊᕐᓇᓂᑦ 
ᐱᖃᑕᐅᑎᑦᑎᖃᑦᑕᖁᔨᓪᓗᑕ ᓄᓇᓕᓐᓂᑦ, 
ᐊᕕᑦᑐᖅᓯᒪᔪᓂᑦ ᐅᑭᐅᖅᑕᖅᑐᒥ ᑲᓇᑕᒥᓗ.

ᑭᓲᒻᒪᑦ ᓱᓕᖅᐱᑕ
ᓱᓕᖅᐱᑕ ᑐᑭᖃᖅᑐᖅ “ᖃᓄᐃᓘᓕᕐᒪᖔᑦᑕ.” 
ᓱᓕᖅᐱᑕ ᐅᖃᓕᒫᒐᐅᔪᑦ ᐅᓪᓗᒥᒧᑦ 
ᐅᓂᒃᑳᖃᖅᑕᖅᑐᑦ ᖃᓄᐃᓘᕐᓕᕐᓂᑎᓐᓂ 
ᖃᓄᐃᑦᑐᖃᓚᕐᒪᖔᓪᓗ.

ᖃᐅᔨᒋᐊᕆᔅᓯ ᐅᕙᑦᑎᓐᓄᑦ
pauktuutit.ca
info@pauktuutit.ca

1 Nicholas Street, Suite 520
Ottawa, ON K1N 7B7
T: 613-238-3977 or 800-667-0749

ᑐᓴᒐᒃᓴᑦ ᐅᓖᐱᑲᒥᑦ
ᐅᐱᕐᖔᖅ ᐊᐅᓪᓚᑲᑕᓚᐅᖅᑎᓪᓗᒍ, ᐊᐅᔭᕐᓕ 
ᓱᒃᑲᐃᓐᓂᖅᓴᐅᓯᒪᕗᖅ. ᐱᓪᓗᐊᑕᐅᓚᐅᖅᑐᖅ 
ᐊᐅᓪᓚᕈᑎᒋᔭᖓᓂ ᐊᐃᑏᑲᐃᒃᑯᑦ ᑲᑎᒪᔨᖏᑦᑕ 
ᑲᑎᒪᓂᖓᓂ ᐊᒻᒪᓗ ᐊᕐᕌᒍᑕᒫᖅᓯᐅᒻᒥᑦ ᑲᑎᒪᓂᖓ. ᐃᓚᒃᑲ 
ᐱᔾᔪᑎᒋᓪᓗᒋᑦ, ᑲᑎᒪᖃᑕᐅᔪᓐᓇᓚᐅᖏᓐᓇᒪ, ᑭᓯᐊᓂ 
ᐅᓂᒃᑳᒃᑲ ᑲᑎᒪᔨᖏᓐᓄᑦ ᑐᓐᓂᖁᑎᒋᓚᐅᖅᑕᒃᑲ ᐊᒻᒪᓗ 
ᒐᕙᒪᓕᕆᓂᕐᒧᑦ ᐅᖃᐅᔾᔪᐃᔨᒐ ᑕᐃᑯᖓᖅᑎᓚᐅᖅᖢᒍ, 
ᐅᓘᓯᒥᐊᓕ ᑰᐸ. ᐱᒻᒪᕆᐅᔪᓂᒃ ᐅᖃᐅᓯᖃᖃᑦᑕᓚᐅᖅᑐᑦ, 
ᐃᓅᓯᕐᒥ ᑭᐱᓯᑦᑕᐃᓕᓂᖅ ᐱᖃᓯᐅᑎᓪᒍ, ᓄᑖᕐᓗ 
ᑖᓐᓇ ᐃᓄᐃᑦ ᐃᓗᓯᓕᕆᓂᕐᒧᑦ ᐊᐱᖅᓱᕐᓂᐅᒐᔭᖅᑐᖅ, 
ᐊᒻᒪᓗ ᐊᑐᓕᖅᑎᑕᐅᓂᖓ ᑲᓇᑕᓕᒫᒥ ᐊᔭᐅᖅᓯᓂᖅ 
ᐃᖅᑲᖅᑐᐃᕕᒃᑯᑦ ᐱᖁᔭᓕᕆᓂᒃᑯᓘᓐᓃᑦ ᐋᖅᑭᒋᐊᕆᐊᓕᑦ.

ᐅᑐᐱᕆᒥ ᐸᐅᒃᑑᑎᒃᑯᑦ ᑲᑎᒪᔨᖏᑦ ᑲᑎᒪᓚᐅᕐᒪᑕ ᑭᓯᐊᓂᓕ 
ᐱᖃᑕᐅᔪᓐᓇᓚᐅᖏᓐᓇᒪ ᐃᓚᒃᑲ ᐱᓪᓗᒋᑦ. ᑭᓯᐊᓂᓕ, 
ᑐᖏᓕᕋ, ᐋᓐ ᑰᓕ, ᑲᑎᒪᑎᑦᑎᓚᐅᖅᐳᖅ ᐅᓪᓘᖕᓄᑦ ᒪᕐᕉᖕᓄᑦ. 
ᐸᐅᒃᑑᑎᒃᑯᑦ ᓯᕗᓪᓕᐅᑎᔪᒪᓯᒪᔭᖏᑦ ᐅᖃᐅᓯᐅᓚᐅᖅᑐᑦ, 
ᐱᖃᓯᐅᑎᓪᓗᒋᑦ ᐅᑯᐊ:

• ᐊᑐᓕᖅᑎᕆᓂᖅ ᑐᑭᓯᐅᒪᑎᒌᖕᓂᕐᒧᑦ (MOU) ᑲᓇᑕᐅᑉ 
ᒐᕙᒪᖓᓂ ᑖᒃᑯᓂᖓ ᑎᓴᒪᓂ ᓯᕗᓪᓕᐅᑎᔭᒃᓴᑦᑎᓐᓂᑦ: 
ᐋᓐᓂᐊᖃᕐᓇᖏᑦᑐᓕᕆᓂᖅ ᖃᓄᐃᖏᑦᓯᐊᕐᓂᕐᓗ 
(ᒪᑭᑕᓇᓱᖕᓂᖅ), ᓂᖓᕐᓂᖅ ᐱᑲᒻᒪᒃᑕᐃᓕᑎᑦᓯᓂᕐᓗ, 
ᐊᔪᖅᓴᓗᐊᖅᑕᐃᓕᑎᑦᓯᓂᖅ ᐊᒻᒪᓗ ᐃᓄᖕᓄᑦ ᑐᕌᖓᔪᑦ 
ᐊᕐᓇᑦ ᐊᖑᑎᓪᓗ ᐃᓛᒃᑰᖓᓂᖏᓐᓄᑦ ᕿᒥᕐᕈᓂᖅ;

• ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᕗᑦ ᐊᐃᑎᑲᐃᒃᑯᓐᓂᑦ 
ITK ᓴᙵᑦᑎᕆᐊᕆᓂᐅᓇᓱᓚᐅᕐᒪᑦ 
ᐱᓕᕆᖃᑎᒌᖕᓂᑦᑎᓐᓂᑦ ᐃᓄᐃᑦ 
ᐱᔾᔪᑎᒋᔭᐃᓐᓇᕆᓪᓗᒋᑦ, ᐱᖃᓯᐅᑎᓪᓗᒋᑦ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓵᓪᓗ 
ᐃᓄᐊᖅᑕᐅᖃᑦᑕᕐᓂᖏᑦ ᐱᓕᕆᐊᖑᔪᒃᓴᒫᑦ 
ᐸᕐᓇᐅᑎᖓᑦ ᐊᒻᒪᓗ ᑲᑎᒪᔨᕋᓛᑎᒍᑦ 
ᐱᖃᑕᐅᔭᕆᐊᖃᕐᓂᕗᑦ;

• ᐱᔭᒃᓴᕗᑦ ᑲᒪᒋᖁᓪᓗᒋᑦ ᑲᓇᑕᓕᒫᒥ 
ᑭᒡᓕᓯᓂᐊᕐᓂᐅᔫᑉ ᐋᖅᑭᒃᑕᐅᖁᓯᒪᔭᖏᑦ, 
ᐱᖃᓯᐅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᓂᕕᐊᖅᓵᓪᓗ ᐃᓄᐊᖅᑕᐅᖃᑦᑕᕐᓂᖏᓄᑦ 
ᐋᖅᑭᒋᐊᖅᑕᐅᖁᓯᒪᔭᖏᑦ ᐃᖅᑲᐅᒪᔭᐅᔾᔪᑎᒃᓴᓄᑦ 
ᑮᓇᐅᔭᖁᑎᖏᑦ ᐱᓕᕆᔭᐅᑎᓪᓗᒋᑦ ᐊᒻᒪᓗ 
ᖃᐅᔨᓴᕐᓂᖅ ᑭᒡᓕᓯᓂᐊᕐᓂᒃᑯᑦ ᐸᓖᓯᒃᑯᑦ 
ᑭᐅᔾᔪᑎᒋᕙᒃᑕᖏᑦ ᓂᖓᖅᑕᐅᖃᑦᑕᕐᓂᖏᓐᓄᑦ 
ᐱᑦᓯᐊᖅᑕᐅᖃᑦᑕᖏᓐᓂᖏᓪᓗ ᐃᓄᐃᑦ ᐊᕐᓇᖏᑦ; 

• ᑮᓇᐅᔭᓕᖅᑕᐅᖏᑦ ᐅᖃᖃᑎᒌᖕᓂᕐᒧᑦ ᐊᕐᓇᑦ 
ᐊᖑᑎᓪᓗ ᓇᓕᒧᒌᖏᓐᓂᖏᑦ ᑲᓇᑕᒥ ᐃᓅᓱᒃᑐᑦ 
ᐊᐅᓚᔾᔭᒋᐊᕐᓂᖓ ᐱᓕᕆᖃᑎᖃᖁᓪᓗᒋᑦ ᐃᓅᓱᒃᑐᓂᒃ 
ᓄᓇᖃᖅᑳᖅᓯᒪᔪᓂᒃ ᑲᓇᑕᒥ ᐊᕐᓇᑦ ᐊᖑᑎᓪᓗ 
ᐊᕕᒃᑕᐅᓯᒪᓂᖏᑦ ᓇᓕᒧᒌᖏᓐᓂᖏᓐᓄᑦ; ᐊᒻᒪᓗ

• ᐱᓕᕆᔭᐅᓯᒪᓕᖅᑐᑦ ᐸᐅᒃᑑᑎᒃᑯᑦ ᐊᑐᖅᓯᒪᔭᖏᑦᑕ 
ᐱᓕᕆᐊᓄᑦ.

ᐱᒃᑯᒋᔪᒪᒋᕙᕋ ᑲᓇᑕᐅᑉ ᒐᕙᒪᖓᓄᑦ ᐊᖓᔪᖅᑳᒻᒪᕆᒃ 
ᔭᔅᑎᓐ ᑐᕉᑐ ᐊᒻᒪᓗ ᓕᐳᕈᒃᑯᑦ ᓂᕈᐊᖅᑕᐅᒃᑲᓐᓂᓚᐅᕐᒪᑕ 
ᑲᓇᑕᒥ ᒐᕙᒪᐅᖁᓪᓗᒋᑦ. ᓱᓕ ᐱᓕᕆᖃᑎᒋᔪᕙᕗᑦ ᑲᓇᑕᐅᑉ 
ᒐᕙᒪᖓᓄᑦ ᐊᖓᔪᖅᑳᒪᕆᒃ ᒥᓂᔅᑕᕆᓂᐊᖅᑕᖏᓪᓗ. 
ᐱᒃᑯᒋᓗᒍ ᖁᕕᐊᒋᔪᒪᒋᕙᕋ ᒧᓕᓛᖅ ᖃᖅᑲᖅ ᐅᕙᖓ 
ᓄᓇᖓᓂᖔᖅᑐᖅ ᖃᒪᓂᑦᑐᐊᕐᒥᑦ ᓂᕈᐊᖅᑕᐅᓂᖓᓄᑦ 
ᓄᓇᕗᒥ ᑭᒡᒐᖅᑐᐃᓗᓂ. ᐃᓅᓱᒃᑐᑯᓘᖕᒪᑦ ᐊᕐᓇᐅᒻᒫᖅᖢᓂ 
ᖁᕕᐊᒋᑦᑎᐊᖅᑕᕗᑦ ᓄᓇᕗᒥ ᑭᒡᒐᖅᑐᐃᓂᐊᓕᕐᒪᑦ ᑲᓇᑕᐅᑉ 
ᒪᓕᒐᓕᐅᕐᕕᒃᔪᐊᖓᓐᓂ.

ᕇᐱᑲ ᑯᓪᓗ, ᐊᖓᔪᖅᑳ

ᑕᓕᖅᐱᒃ: ᐊᖓᔪᖅᑳᖅ ᑲᓪᓗᒃ ᓄᓇᕗᒥ ᑭᒡᒐᖅᑐᐃᓂᐊᓕᖅᑐᒥᒃ 
ᓴᓂᓕᖃᖅᑎᓪᓗᒍ ᒧᒥᓛᖅ ᖃᖅᑲᕐᒥᑦ ᖃᒪᓂᑦᑐᐊᕐᒦᑎᓪᓗᒋᑦ

ᐋᓐᓂᐊᖃᕐᓇᖏᑦᑐᓕᕆᓂᖅ ᐃᓗᓯᓕᕆᓂᖅ
ᐋᓐᓂᐊᖃᕐᓇᖏᑦᑐᓕᕆᔨᕗᑦ ᐃᓗᓯᓕᕆᓂᕐᒧᑦ 
ᐊᐅᓪᓚᑲᑕᐃᓐᓇᖅᓯᒪᖕᒪᑕ! ᐱᓕᕆᐊᕗᑦ 
ᐅᓂᒃᑲᐅᓯᕆᓚᐅᖅᑕᕗᑦ ᐃᓅᓯᓐᓂ ᐊᖅᑯᓵᖅᑕᕋ  – My 
Journey, ᐃᓄᐃᑦ ᐋᓐᓂᐊᖃᖅᑐᓄᑦ ᐅᓂᒃᑳᖓ ᓄᓇᕐᔪᐊᕐᒥ 
ᓄᓇᖃᖅᑳᖅᓯᒪᔪᑦ ᐋᓐᓂᐊᖃᕐᓂᕐᒧᑦ ᑳᓐᓱᒥᒃ ᑲᑎᒪᓂᖓ 
ᑳᓪᒐᕆᒥ, ᓄᓇᕐᔪᐊᕐᒥᓕ ᐃᓱᒪᒃᑯᑦ-ᐃᓅᓯᓕᕆᓂᕐᒧᑦ ᐃᖅᖢᒃᑯᑦ 
ᐃᓇᓗᐊᒃᑯᓪᓗ ᐋᓐᓂᐊᖃᕐᓂᕐᒧᑦ ᑲᑎᒪᓂᖓᓐᓂ ᑳᓐᕝᒥ, ᐊᒻᒪᓗ 
ᐃᓄᐃᑦ ᖃᐅᔨᓴᕐᓂᖏᓐᓄᑦ ᑲᑎᒪᓂᕐᒥ ᒪᓐᑐᕆᐊᒥ. ᑕᒪᓐᓇ 
ᐱᓕᕆᐊᕗᑦ ᑮᓇᐅᔭᖃᖅᑎᑕᐅᔪᖅ ᑲᓇᑕᒥ ᑳᓐᓱᓕᕆᓂᕐᒧᑦ 
ᑲᑐᔾᔨᖃᑎᒌᖑᔪᓄᑦ. ᒪᕐᕉᒃ ᓄᑖᒃ ᖃᕋᓴᐅᔭᒃᑯᑦ ᐃᓕᓴᐅᑏᒃ 
ᐃᓕᓐᓂᐊᒐᒃᓴᐅᔪᑦ ᐊᑐᖅᑕᐅᔪᓐᓇᖅᓯᓂᐊᓕᕐᒪᑎᒃ ᐃᓄᖕᓄᑦ 
ᑐᕌᖓᔪᓄᑦ ᑳᓐᓱᖃᖅᑐᓄᑦ ᐊᑐᐃᓐᓇᐅᕙᒌᖃᑦᑕᖅᑐᓄᑦ 
ᐃᓚᓕᐅᑎᒃᓴᐅᓗᑎᒃ ᐋᓐᓂᐊᖃᖅᑐᓄᑦ, ᐃᓚᖏᓐᓄᓗ 
ᐊᒻᒪᓗ ᐋᓐᓂᐊᓯᐅᖅᑎᐅᔪᓄᑦ. ᐋᓐᓂᐊᖅᑐᓕᕆᔨᒃᑯᑦ 
ᑲᑎᖅᓱᐃᔪᑦ ᐃᓄᖕᓄᑦ ᐃᓄᐃᑦ ᓄᓇᖓᓂᖔᖅᑐᓂᒃ ᑖᒃᑯᓂᖓ 
ᐊᑐᖅᓯᒪᔪᓂᒃ ᐊᒻᒪᓘᓐᓃᑦ ᐅᓂᒃᑳᖏᑦ ᑳᓐᓱᖃᕐᓂᕐᒥᓄᑦ 
ᐅᓂᒃᑳᕆᔪᒪᔭᖏᓐᓂᒃ. ᐊᑏ ᐅᓇ ᐃᕐᖐᓐᓈᖅᑕᐅᑎᒧᑦ 
ᑐᕌᕈᑎ ᖃᐅᔨᒪᔭᐅᑎᓯᐅᒃ dlabrash@ᐸᐅᒃᑑᑎᑦ.ca 
ᑐᑭᓯᒋᐊᒃᑲᓐᓂᕈᒪᒍᔅᓯ. 

ᑲᑎᒪᑎᑦᓯᓚᐅᕐᒥᒐᑦᑕ ᑲᓇᑕᒥ ᐃᓄᐃᑦ ᓄᓕᐊᕐᓂᓕᕆᓂᕐᒧᑦ 
ᐱᓕᕆᖃᑎᒌᖑᔪᓂᒃ ᐊᒻᒪᓗ ᑖᒃᑯᐊ ᐋᓐᓂᐊᖅᑖᕈᑕᐅᕙᒃᑐᑦ 
ᖁᐱᕐᕆᔾᔪᑕᐅᓲᓪᓗ HIV/STI ᓄᓇᕐᔪᐊᕐᒥ ᑲᑎᒪᓂᖃᖅᑎᓪᓗᒋᑦ 
ᕙᓐᑰᕙᒥ ᔪᓚᐃᖑᑎᓪᓗᒍ. ᐸᐅᒃᑑᑎᒃᑯᑦ ᖁᕕᐊᑉᐳᑦ 
ᐱᓕᕆᖃᑕᐅᑦᑎᐊᕈᓐᓇᕐᓂᕐᒥᓂᒃ ᑮᓇᐅᔭᖃᖅᑎᑕᐅᓪᓗᑎᒃ 
ᓄᓇᖃᖅᑳᖅᓯᒪᔪᑦ ᐱᔨᑦᓯᖅᑕᐅᓂᖏᓐᓄᑦ ᑲᓇᑕᒥ ᐊᒻᒪᓗ 
ᐊᑐᓕᖅᑎᑎᕆᕙᓪᓕᐊᓂᕐᒧᑦ ᑕᕝᕙ: ᑲᓇᑕᒥ ᐃᓄᐃᑦ 
ᓄᓕᐊᕐᓂᓕᕆᓂᕐᒧᑦ ᖃᓄᐃᖏᑦᓯᐊᕋᓱᐊᕈᑎᒃᓴᖏᓐᓄᑦ 
ᐸᕐᓇᐅᑎ. ᒫᓐᓇᐅᔪᖅ ᓇᓗᓇᐃᒃᑯᑕᒃᓴᓂᒃ ᐃᓄᖕᓄᑦ 
ᑲᒪᒋᔭᖃᖅᑐᑦ. 

ᐊᒻᒪ ᓱᓕ, ᐊᕐᕌᒍᓄᑦ ᑎᓴᒪᓄᑦ ᖃᐅᔨᓴᕈᑎᑎᒍᑦ 
ᑭᒡᓕᓯᓂᐊᕐᓂᖅ, ᐋᖅᑭᒋᐊᕆᓂᖅ 
ᓄᓇᓕᖕᓂ ᐊᑐᐃᓐᓇᐅᑎᑦᑎᓂᕐᑦ (CRM) 
ᐊᓐᓇᐅᒪᔾᔪᑎᖃᕈᓐᓃᕈᑎᖃᕐᓂᕐᒧᑦ/
ᐊᓴᐱᒥᑦ ᐊᐃᑦᑐᐃᑦᑕᐃᓕᓂᖅ, ᐃᓕᓴᐃᓂᖅ 
ᐊᐃᑦᑐᖅᑕᐅᓯᒪᖏᒃᑲᓗᐊᕐᒪᖔᑕᓗ ᖃᐅᔨᓴᕐᓂᕐᖅ 
ᐊᓐᓇᐅᒪᔾᔭᐃᒃᑯᑎᖃᕈᓐᓃᕐᓂᕐᒧᑦ ᓄᓇᓕᖕᓂ 
ᑐᓴᕐᕕᖃᖅᑎᓪᓗᒋᑦ ᐱᓕᕆᖃᑎᒌᖕᓂᐅᔪᕐᓗ ᐊᓚᒃᑲᐃᓚᐅᕐᒪᑕ 
ᓄᓇᓕᖕᓂ ᐊᑐᐃᓐᓇᐅᑎᑦᓯᓂᕐᒧᑦ ᐊᑐᖅᑕᐅᔪᒃᓴᖁᑎᖓᓂᒃ 
(CRM) ᐊᐱᖅᑯᑎᓪᓗ ᐊᓐᓇᐅᒪᔾᔭᐃᑯᑎᖃᕈᓐᓃᕐᓂᕐᒧᑦ/
ᐊᓴᐱᒧᑦ ᐊᐃᑦᑐᐃᑦᑕᐃᓕᓂᖅ, ᐃᓕᓴᐃᓂᖅ ᐊᒻᒪᓗ 
ᐊᐃᑦᑐᖅᑕᐅᓯᒪᖏᒃᑲᓗᐊᕐᒪᖔᑕ ᖃᐅᔨᓴᕐᓂᕐᒧᖅ ᐃᓄᐃᑦ 
ᓄᓇᖏᓐᓂ ᐅᑐᐱᕆ 10ᒥ. ᑕᑯᔭᒃᓴᐅᕗᖅ ᐸᐅᒃᑑᑎᒃᑯᑦ 
ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ. 

ᐸᐅᒃᑑᑎᑦ ᐱᓕᕆᖃᑎᖃᕆᕗᑦ ᓄᓇᖃᖅᑳᖅᓯᒪᔪᓕᕆᔨᒃᑯᑦ 
ᑲᓇᑕᒥ ᑭᐅᔾᔪᑎᖃᖁᓪᓗᒋᑦ ᐱᕙᓪᓕᐊᓂᕐᒧᑦ 
ᑐᕌᖓᓪᓚᕆᒃᑐᒥᒃ, ᐃᓄᖕᓄᑦ ᑭᙴᒪᔭᖏᓐᓂ ᖃᐅᔨᓴᕈᑎᒃᓴᓄᑦ 
ᑐᑭᓯᐅᒪᑦᑎᐊᖁᓪᓗᒋᑦ ᖃᓅᖕᒪᖔᑦ ᑐᑭᓯᓯᒪᑦᑎᐊᕐᓗᑎᒃ 
ᐊᖏᖅᓯᒪᓂᖅ ᐊᒃᑐᐃᓂᖓᓗ ᐃᓱᒪᓯᐅᖅᑕᐅᒐᑎᒃ 
ᕿᑐᕐᖏᐅᕈᓐᓇᐃᓪᓕᑎᑕᐅᓂᑯᑦ ᐃᓄᐃᑦ ᓄᓇᓕᖕᓂ 
ᐱᔪᓐᓇᐅᑎᖏᑦ ᖁᔭᓈᖅᑕᐅᓪᓗᑎᒃ. ᐸᐅᒃᑑᑎᑦ 
ᑐᓴᐅᒪᑎᑦᑎᒋᐊᕈᑎᒥᒃ ᓄᓇᓕᖕᓂ ᐃᓄᐃᑦ ᓄᓇᖏᓐᓂ 
ᑲᑎᒪᑎᑦᑎᖃᑦᑕᓛᖅᐳᑦ ᐊᒻᒪᓗ ᒫᓐᓇᒧᑦ ᐃᖃᓗᖕᓅᖅᓯᒪᔪᑦ, 
ᑲᖏᖅᖠᓂᕐᒧᑦ, ᐊᕐᕕᐊᑦ, ᐃᓅᕕᖕᒧᓪᓗ, ᐊᒻᒪᓗ ᐸᕐᓇᒃᓯᒪᕗᑦ 
ᑰᒃᔪᐊᓕᐊᓛᕆᐊᒥᓂᒃ, ᓇᐃᓂᒧᑦ ᐃᖃᓗᒃᑑᒃᑎᐊᕐᒧᓪᓗ. 
ᐅᖃᐅᓯᕆᒃᑲᓐᓂᕈᒪᒍᖕᓂ ᑕᒪᓐᓇ ᐊᒃᑐᐃᓯᒪᓂᖓᓗ ᓄᓇᔅᓯᓐᓂ, 
ᐅᓖᐱᑲ ᔫᓐᔅ ᑎᑎᕋᕐᕕᒋᔪᓐᓇᖅᑕᑦ ᖃᕋᓴᐅᔭᒃᑯᑦ rjones@
pauktuutit.ca

ᐱᓕᕆᕙᓪᓕᐊᔭᕗᑦ 
ᑮᓇᐅᔭᖅᑖᖅᓯᒪᒐᑦᑕ 
ᐋᓐᓂᐊᖅᑐᓕᕆᔨᒃᑯᓐᓂ ᑲᓇᑕᒥ 
ᐅᐃᕆᓐᓇᖅᑐᓄᑦ ᐊᑐᓂᕐᓗᖃᑦᑕᕐᓂᕐᒧᓪᓗ 
ᑐᕌᖓᔪᓄᑦ ᑮᓇᐅᔭᖁᑎᖏᓐᓂᒃ 
ᐱᓕᕆᐊᒃᓴᑦᑎᓐᓄᑦ ᐊᑎᖃᖅᑐᒧᑦ, 
ᑲᓐᓂᐱᔅ ᓄᓇᑦᑎᓐᓂ: ᐃᓄᖕᓄᑦ 
ᒪᒃᑯᒃᑐᓄᑦ ᐊᒻᒪᓗ ᕿᑐᕐᖓᒃᓴᓕᖕᓄᑦ 
ᖃᓄᐃᖏᑦᓯᐊᖅᑐᓕᕆᓂᖅ 
ᒪᑭᑕᑦᑎᐊᕈᑎᒃᓴᓪᓗ. ᑖᓐᓇ ᐅᑭᐅᓄᑦ 
ᐱᖓᓱᓄᑦ ᐊᑐᕐᓂᐊᕐᓗᓂ ᐱᓕᕆᐊᖅ 
ᖃᐅᔨᓴᕈᑎᒋᓗᒍ ᖃᐅᔨᒪᔭᐅᔪᑦ 
ᑭᓲᖕᒪᖔᑕ, ᐃᓱᒪᒋᔭᐅᔪᑦ ᐊᒻᒪᓗ 
ᐱᔾᔪᓯᐅᓲᑦ ᐃᓄᐃᑦ ᓄᓇᖏᓐᓂ 

ᓱᕐᕋᖕᓇᖅᑐᖅ ᑲᓐᓂᐱᔅ ᐱᓪᓗᒋ ᖃᓄᕐᓗ 
ᐊᒃᑐᐃᑎᒋᔪᓐᓇᕐᒪᖔᑦ.

ᓱᓕᑦᑕᐅᖅ ᐱᓕᕆᔭᕗᑦ ᑲᔪᓯᕗᖅ 
ᐊᑎᖃᖅᑐᖅ ᖃᓪᓗᓈᑎᑐᑦ CheckUp 
Project. ᑕᒪᑐᒥᖓ ᐱᓕᕆᖃᑎᒋᔭᕗᑦ 
ᐃᓕᓐᓂᐊᕐᕕᒃᔪᐊᖅ ᓴᔅᑳᑦᓱᕚᓐᒥ 
ᑮᓇᐅᔭᖃᖅᑎᑕᐅᓪᓗᓂᓗ ᑲᓇᑕᒥ 
ᑎᒥᐅᔪᖅ ᐋᓐᓂᐊᖅᑐᓕᕆᓂᕐᒧᑦ 
ᑭᒡᓕᓯᓂᐊᕐᓂᕐᒧᑦ, ᐸᐅᒃᑑᑎᒃᑯᑦ 
ᖁᕝᕙᕆᐊᖅᓯᖕᒪᑕ ᓄᓇᕕᖕᒥ 
ᐊᓚᒃᑲᐅᒪᑎᑦᓯᓂᖓᓐᓂ ᓄᓇᕕᒃ 
ᐃᓗᓯᓕᕆᔨᒃᑯᑦ ᑲᑎᒪᔨᖏᑦᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ, 
ᐊᖅᑯᑎᖃᓲᖑᓂᖏᓐᓂ ᖃᕋᓴᐅᔭᒃᑯᑦ 
ᑐᓴᐅᒪᑎᑦᓯᒍᑎᓄᑦ ᐃᓄᐃᑦ 
ᒪᓕᒃᐸᓪᓕᐊᓲᖏᑦ ᑕᒪᒃᑯᑎᒎᓇ 
ᐊᓚᒃᑲᖅᑕᐅᓲᖑᓂᖏᓐᓄᑦ 
ᐊᒻᒪᓗ ᐊᔭᐅᖅᑐᕈᑎᒋᓪᓗᒍ 
ᐊᐃᑦᑐᖅᑕᐅᓯᒪᖏᒃᑲᓗᐊᕐᒪᖔᑕ 
ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᓲᑦ 
ᖃᐅᔨᓴᖅᑕᐅᔾᔪᑎᒋᖁᔭᐅᓂᖏᓐᓄᑦ. 
ᕙᐃᔅᐳᒃᑯᑦ ᑕᑯᒋᐊᖃᑦᑕᕈᓐᓇᖅᑕᓯ 
ᓴᖅᑭᑕᐅᔪᑦ, ᐅᕕᒐᖅᑐᑦ 
ᑲᑎᓐᓂᕆᓲᖏᑦ!

ᓴᐅᒥᖓᓂ: ᐃᓚᒋᔭᐅᖃᑕᐅᔪᖅ ᑲᓇᑕᒥ ᐃᓄᐃᑦ ᓄᓕᐊᕐᓂᒃᑯᑦ ᐱᔾᔪᑕᐅᓲᓂᒃ 
ᐱᓕᕆᖃᑎᕗᑦ ᐊᓐᓇᐅᒪᔾᔭᐃᒃᑯᑎᖃᕈᓐᓃᓂᕐᒧᑦ/ᐊᐃᑦᑐᕐᓗᐃᓂᕐᒧᑦ ᓄᓇᕐᔪᐊᒥ 
ᑲᑎᒪᓂᖃᖅᑎᓪᓗᒋᑦ ᕙᓐᑰᕙᒥ.

ᓂᖓᕐᓂᕐᒧᑦ ᐱᑲᒻᒪᐃᖃᑦᑕᕐᓂᕐᒥᓗ 
ᐃᑯᓪᓚᐅᒥᑎᑦᓯᓂᖅ
ᐃᓗᐊᓃᖃᓯᐅᑎᓪᓗᓂ ᐱᓕᒻᒪᒃᓴᕐᓂᖅ − ᐊᖑᑎᓂᒃ 
ᓄᑲᑉᐱᐊᓂᒃᓗ ᐃᓚᐅᑎᑦᓯᓂᖅ ᐊᕐᓇᓂᒃ 
ᓂᖓᖃᑦᑕᕐᓂᖅ ᐃᑯᓪᓚᐅᒥᖁᓪᓗᒍ ᐱᓕᕆᐊᖑᔪᖅ, 
ᓄᓇᓕᖕᓂ ᒪᓕᒃᓴᖅᑕᐅᒐᔪᒃᑐᑦ ᐃᔾᔭᕋᒃᓴᑦᑎᐊᑦ 
ᐱᓕᕆᖃᑎᒋᕙᕗᑦ ᓂᕈᐊᒐᒃᓴᖑᖅᑎᑕᐅᓚᐅᖅᑐᑦ 
ᐅᐱᕐᖓᒃᓵᖅ ᓇᖕᒥᓂᖅᑕᐅᖅ ᐃᓕᑉᐸᓪᓕᐊᖁᓪᓗᒋᑦ 
ᐊᑐᖅᓯᒪᔭᖏᓐᓂ ᖃᓄᕐᓗ ᐱᓇᓱᒍᓐᓇᕐᒪᖔᑕ 
ᐃᓅᖃᑎᖃᑦᑎᐊᕈᓐᓇᐅᑎᓂᒃ ᐃᒪᐃᓕᐅᖔᕈᑎᒃ. ᑖᒃᑯᑎᒎᓇ 
ᐅᔾᔨᕈᓱᓕᖅᑎᑦᑎᒃᑲᓐᓂᕋᓱᒃᑐᒍᑦ ᐃᓅᖃᑎᖃᑦᑎᐊᕈᑎᓂᒃ 
ᐃᓅᓯᖃᕈᓐᓇᐅᑎᒃᓴᖏᓐᓂᓗ ᓂᖓᕐᓂᖅ ᐊᖅᑯᑎᒋᖏᓪᓗᒍ.

ᐊᖅᑯᑎᖃᕋᓱᐊᕐᓂᖅ ᒪᓕᒐᖅᑎᒎᖓᔪᓂᒃ ᐱᓕᕆᐊᕗᑦ, 
ᓄᓇᕗᒥ ᒪᓕᒐᓕᕆᔨᒃᑯᑦ ᑎᒥᖁᑎᖏᑦ ᐱᓕᕆᖃᑎᒋᓪᓗᒋᑦ, 
ᑐᑭᓯᐅᒪᑎᑦᑎᒋᐊᕈᑎᐅᕗᖅ ᓄᓇᕗᒥᐅᑦ ᐊᑐᖃᑦᑕᖅᑕᖏᓐᓂᒃ 
ᐃᓚᒌᑦ ᐱᑲᒻᒪᒃᑕᐅᑦᑕᐃᓕᓂᕐᒧᑦ ᐱᖁᔭᖓᑎᒍᑦ (FAIA). 
ᐱᓕᕆᐊᖑᔪᖅ ᐱᖓᓱᐃᓕᖓᖕᒪᑦ: (1) ᐱᓕᕆᖃᑎᖃᕐᓂᖅ 
ᓄᓇᕗᒻᒥᐅᓂᒃ ᓈᓚᒃᑕᐅᔭᕆᐊᖃᖅᑎᓪᓗᒋᑦ ᐃᖅᑲᖅᑐᐃᕕᖕᒥ, 
(2) ᓇᓗᓇᐃᕆᓂᖅ ᑐᑭᓯᐅᒪᓂᕐᓗ ᑐᓴᐅᒪᔭᒃᓴᓕᒫᓂᒃ, 
ᐊᒻᒪᓗ (3) ᐅᔾᔨᕈᓱᓕᖅᑎᑦᓯᒃᑲᓐᓂᕋᓱᖕᓂᖅ. ᐅᑭᐊᒃᓵᖅ 
ᓄᓇᓕᖕᓅᖃᑦᑕᕐᓂᐊᖅᑐᒍᑦ ᓄᓇᕗᒥ ᐃᓕᕝᕕᒋᔭᖅᑐᕐᓗᒋᑦ, 
ᐊᕐᓇᐃᑦ ᐊᓐᓇᒃᓯᒪᔪᑦ ᐊᐃᑉᐸᕐᒥᓂ ᓂᖓᖅᑕᐅᖃᑦᑕᕐᓂᕐᒥᑦ 
ᐱᑦᓯᐊᖅᑕᐅᖃᑦᑕᖏᓐᓂᕐᒥᓗ ᐊᒻᒪᓗ ᐱᔨᑦᓯᖅᑎᐅᔪᑦ.

ᖁᕕᐊᑉᐳᒍᑦ ᓴᖅᑭᓐᓂᐊᓕᕋᑦᑎᒍᑦ ᐅᒃᐱᕈᓱᖕᓂᖅ−ᐊᐱᕆ−
ᑲᓱᕐᓂᖅ ᐱᓕᕆᐊᖅ ᐊᑎᖃᖅᑐᖅ ᓯᕗᒧᐊᒃᓯᐊᕐᓂᖅ: 
ᓄᓇᓕᒡᔪᐊᓃᑦᑐᓄᑦ ᐃᑲᔫᑎᒃᓴᖅ ᐃᓄᖕᓄᑦ 
ᐊᕐᓇᓄᑦ. ᑖᓐᓇ ᐱᖓᓱᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃ 
ᓴᓇᔭᐅᒃᑲᐃᓯᒪᖕᒪᑦ ᐃᓄᖕᓄᑦ ᐊᕐᓇᓄᑦ ᑲᓇᑕᒥ ᐃᓄᐃᑦ 
ᓄᓇᖏᑦᑕ ᓯᓚᑖᓃᑦᑐᓄᑦ. ᐃᓚᖓᑦ ᐊᑐᐃᓐᓇᐅᑎᑦᑎᕗᖅ 
ᐃᑲᔪᖅᑕᐅᕕᐅᔪᓐᓇᖅᑐᓂᒃ ᑲᓇᑕᒥ ᐱᖓᓲᔪᖅᑐᓂ 
ᓄᓇᓕᒃᔪᐊᖑᔪᓂ ᖃᓄᕐᓗ ᓄᓇᓕᒡᔪᐊᒦᓕᕐᓗᓂ 
ᓇᒧᖓᑲᑕᒐᓱᒋᐊᖃᕐᒪᖔᑕ, ᐊᑦᑕᕐᓇᐃᔭᖅᓯᒪᓂᖅ, 
ᐃᖅᑲᐃᓯᒋᐊᕈᑎᓪᓗ ᓇᖕᒥᓂᖅ ᐱᔪᓐᓇᐅᑎᒋᔭᕐᓅᖓᔪᓂᒃ. 
ᑕᒪᓐᓇ ᓄᓇᓕᓕᒫᓄᑦ ᐊᐅᓪᓚᖅᑎᑕᐅᒐᔭᖅᑐᖅ ᐃᓄᐃᑦ 
ᓄᓇᖏᓐᓂ ᐃᑲᔪᖅᑕᐅᓪᓗᑎᒃ ᖃᖓᑕᓲᖅᑎᓂᒃ 
First Air, Calm Air, Canadian North ᐊᒻᒪᓗ 
Air Borealis. ᐊᐃᑉᐸᖓᓗ ᐃᑲᔪᕈᑎᐅᓇᓱᒃᑐᖅ 
ᖃᓪᓗᓈᓄᑦ ᐱᔨᑦᓯᖅᑎᐅᕙᒃᑐᓄᑦ ᐃᓕᖅᑯᓯᖃᑎᒋᖏᑕᒥ 
ᐱᓕᕆᖃᑎᖃᖅᑎᓪᓗᒋᑦ ᐃᓄᖕᓂ; ᐱᔨᑦᓯᕈᑎᓕᒫᑦ ᐊᕐᓇᓄᑦ 
ᑐᕌᖓᔪᑦ ᐊᔾᔨᖏᓐᓂᓗ ᐱᔭᕆᐊᖃᖅᑐᑦ, ᖄᒃᑲᓐᓂᐊᒍᓪᓗ 
ᐃᑲᔪᖅᑕᐅᔾᔪᐅᑕᐅᔪᓐᓇᖅᑐᑦ, ᓲᕐᓗ ᐋᓐᓂᐊᕖᑦ. 
ᑭᖑᓪᓕᖅᐹᕐᓗ ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ ᑐᕌᖅᑕᕐᕕᒃ 
ᐱᔨᑦᓯᖅᑕᐅᕖᑦ ᐃᑲᔪᖅᑎᐅᓲᓪᓗ ᓇᓗᓇᐃᖅᑐᖅᓯᒪᓪᓗᑎᒃ. 
ᐊᑐᓐᓇᐅᓕᖅᑐᖅ ᐃᑭᐊᖅᑭᕕᑦᑎᒍᑦ, ᐊᒻᒪᓗ 
ᐸᐃᑉᐹᑎᒎᖓᓕᖅᑎᑕᒃᓴᑦ ᐊᑐᐃᓐᓇᐅᓪᓗᑎᒃ. 

ᐱᓕᕆᕙᓪᓕᐊᔭᕗᑦ 
ᐱᓕᒻᒪᒃᓴᕐᓂᖅ − ᐊᖑᑎᓂᒃ ᓄᑲᑉᐱᐊᓂᒃᓗ 
ᐃᓚᐅᑎᑦᓯᓂᖅ ᐊᕐᓇᑦ ᓂᖓᖅᑕᐅᖃᑦᑕᕐᓂᖏᑦ 
ᐱᑦᓯᐊᖅᑕᐅᖃᑦᑕᖏᓐᓂᖏᓪᓗ 
ᐃᑯᓪᓚᐅᒥᑎᑕᐅᖁᓪᓗᒍ ᐅᑭᐅᓄᑦ ᐱᖓᓱᓄᑦ 
ᐱᓕᕆᐊᖑᔪᖅ. ᐊᕐᕌᒍᖅ ᐱᖓᑦᑎᖅᑐᖅ 
ᐸᕐᓇᒃᐸᓪᓕᐊᓕᖅᐳᒍᓪᓗ ᑲᑎᒪᓂᐅᓛᖅᑐᒧᑦ 
ᐊᕐᕌᒍᑉ ᓄᕐᖑᐊᓂ ᓇᓗᓇᐃᖅᑐᐃᖁᓪᓗᒋᑦ 
ᐊᑑᑎᒋᔭᐅᔪᓐᓇᖅᑐᓂᒃ ᓯᕗᒧᐊᒍᑎᒃᓴᓂᒃᓗ.  

ᓯᕗᒧᐊᑦᓯᐊᕐᓂᖅ ᐃᑲᔫᑎᒃᓴᐅᔪᖅ ᐃᓄᖕᓄᑦ ᐊᕐᓇᓄᑦ ᖃᓪᓗᓈᑐᑦ 
ᐊᑐᐃᓐᓇᐅᔪᖅ ᐊᒻᒪᓗ ᐃᓄᒃᑎᑐᑦ ᐅᖃᓰᒃ ᒪᕐᕉᒃ ᓇᓖᕌᕐᕕᒃᓴᐅᓪᓗᑎᒃ. 
ᐊᑐᓐᓇᖅᑕᖃᕆᕗᖅ ᐅᐃᕖᑎᑐᑦ ᖃᓪᓗᓈᑎᑐᓪᓗ. ᐃᑭᐊᖅᑭᕕᒃᐳᑦ 
ᕿᒥᕐᕈᔭᒃᓴᖅ!

ᐃᓅᓯᓕᕆᓂᒃᑯᑦ ᑮᓇᐅᔭᓕᐅᕈᑎᒃᓴᓄᓪᓗ 
ᐱᕙᓪᓕᐊᓂᖅ
ᐊᐅᔭᖅ, ᐊᐱᖅᓲᑎᒋᓚᐅᖅᑕᕗᑦ ᑲᔪᓯᑎᒋᐊᖅᓯᒪᕙᕗᑦ 
ᐃᓄᐃᑦ ᐊᕐᓇᑦ ᐊᑐᖅᓯᒪᔭᖏᑦ ᑎᑎᕋᖅᑕᐅᕙᓪᓕᐊᖁᓪᓗᒋᑦ 
ᐅᔭᕋᖕᓂᐊᕐᓂᕐᒥ ᓄᓇᒥᓘᓐᓃᑦ ᐲᔭᐃᓂᒃᑯᑦ, 
ᑐᙵᕕᖃᕐᓗᓂ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᐃᔭᖅᓯᒪᓂᖅ 
ᐱᔪᓐᓇᐅᑎᓕᕆᓂᕐᓗ. ᖃᐅᔨᒪᔨᑕᓂᒃ ᑐᓴᕐᕕᖃᖅᓯᒪᓪᓗᑎᒃ 
ᐊᒻᒪᓗ ᑲᑎᒪᔨᕋᓛᑦᑎᓐᓂ, ᐊᐱᖅᓲᑎᒋᔭᕗᑦ 
ᐱᔭᕇᑕᐃᓐᓇᓚᐅᖅᑐᖅ ᔫᓂᐅᑎᓪᓗᒍ. ᔪᓚᐃᒥ 
ᐊᒡᒌᓯᐅᓪᓗ ᑕᖅᑭᖓᓂ, ᐊᕐᕕᐊᓄᑦ ᓴᓪᓗᓄᓪᓗ ᐃᓄᖕᓂ 
ᐅᖃᖃᑎᖃᕆᐊᖅᑐᓚᐅᖅᑐᑦ ᐊᕐᓇᓂᒃ ᒫᓐᓇᐅᔪᖅ 
ᐅᔭᕋᖕᓂᐊᕐᕕᒐᓚᖕᓂ ᐱᓇᓱᒃᑎᐅᓲᖑᔪᓂ.

ᐃᓅᕕᖕᒧᑦ ᓇᐃᓂᒧᓪᓗ ᐊᐱᖅᓱᕆᐊᖅᑐᓛᕆᕗᑦ. ᐃᓄᖕᓂ 
ᐊᕐᓇᓂ ᑐᓴᖅᑕᕗᑦ ᐃᑲᔫᑎᓂᐊᖅᑐᖅ ᐊᑦᑕᕐᓇᐃᖅᓯᒪᓂᕐᒧᑦ 
ᐱᔪᓐᓇᐅᑎᓕᕆᓂᕐᒧᓪᓗ ᐱᔾᔪᑎᓕᖕᓂ ᐅᔭᕋᖕᓂᐊᕐᕕᖕᒥ 
ᐱᓇᓱᒃᑎᐅᔪᓂᒃ. 

ᐱᔭᕇᓚᐅᕆᕗᑦ ᑎᑎᕋᖅᓯᒪᓂᒃ ᐅᖃᓕᒫᕐᓂᕐᒥᒃ, ᐊᕐᓇᐅᑉ 
ᑕᐅᑐᒃᑕᖏᑎᒍᑦ ᐊᑑᑎᖃᑦᑎᐊᕋᓗᐊᕐᒪᖔᑕ ᐊᑐᐊᒐᐅᔪᑦ 
ᒪᓕᒐᓪᓗ ᐊᒻᒪᓗ ᐃᓄᓕᒫᑦ ᐱᔪᓐᓇᐅᑎᖏᑎᒍᑦ 
ᑐᑭᓯᐅᒪᔭᐅᒃᑲᓐᓂᖁᓪᓗᒍ ᑕᒪᓐᓇ. 

ᐱᓕᕆᐊᒃᓴᒥ ᑲᒪᒋᔭᖃᐃᓐᓇᕋᑦᑕ ᓴᖅᑭᓕᒑᓕᖅᑐᖅ! 
ᑮᓇᐅᔭᖅᑖᓚᐅᕋᑦᑕ ᐊᑎᖃᖅᑐᒧᑦ ᐱᓕᕆᐊᒧᑦ, 
ᐱᐅᓯᕚᓪᓕᖅᑎᕆᓂᖅ ᑮᓇᐅᔭᓕᐅᕐᓂᕐᒧᑦ 
ᐃᓄᖕᓄᑦ ᐊᕐᓇᓄᑦ. ᐊᕐᕌᒍᑦ ᑕᓪᓕᒪᑦ ᐃᓗᐊᓂ 
ᐊᒡᒋᖅᑐᓂ, ᐱᓕᕆᐊᖑᓂᐊᖅᑐᖅ ᐱᐅᓯᒋᐊᖁᓪᓗᒍ 
ᐊᑐᐃᓐᓇᕈᑦᑎᐊᖁᓪᓗᒍᓗ ᐸᐅᒃᑑᑎᒃᑯᑦ ᐃᓅᓯᓕᕆᓂᕐᒧᑦ 
ᑮᓇᐅᔭᓕᐅᕈᑎᓄᓪᓗ ᐱᕙᓪᓕᐊᑎᑦᑎᔾᔪᑎᒋᓯᒪᔭᖏᑦ, 
ᐱᖃᓯᐅᑎᓪᓗᒋᑦ: ᐊᑑᑎᔪᓂᒃ ᑲᑎᖅᓱᐃᓂᖅ ᓈᓴᐅᑎᑎᒍᑦ 
ᕿᒥᕐᕈᔭᐅᓂᖏᓪᓗ; ᓴᖓᒃᑎᒋᐊᕐᓂᖅ ᓯᓚᕐᔪᐊᕐᒥ 
ᐃᕕᖅᑎᕐᕕᖃᕐᓂᖅ ᓇᖕᒥᓂᖅ ᑮᓇᐅᔭᓕᐅᖅᑎᐅᓇᓱᒃᑐᑦ 
ᐊᕐᓇᐃᑦ ᐊᓯᖏᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᓇᖕᒥᓂᖃᖅᑎᐅᔪᑦ; ᐱᐅᓯᒋᐊᕐᑐᒋᑦ ᐊᑐᖅᑕᐅᔪᓐᓇᖅᑐᑦ 
ᐃᓄᖕᓄᑦ ᐊᕐᓇᓄᑦ ᐅᓂᒃᑳᓕᐅᕐᓂᕐᓗ, ᐊᒻᒪᓗ ᐃᓄᖕᓄᑦ 
ᐊᕐᓇᓄᑦ ᓇᖕᒥᓂᖅ ᐱᓕᕆᕕᖃᖅᑐᓄᑦ ᑲᑎᒪᔨᓂᒃ 
ᐱᙳᖅᑎᑦᑎᓂᖅ.

ᐱᓕᕆᕙᓪᓕᐊᔭᕗᑦ
ᓂᕆᐅᒋᑦᑎᐊᖅᑕᕗᑦ ᓯᕗᓪᓕᖅᐹᒥ ᑲᑎᒪᓂᐅᒐᔭᖅᑐᖅ 
ᐃᓄᐃᑦ ᐊᕐᓇᐃᑦ ᓇᖕᒥᓂᖅ ᑮᓇᐅᔭᓕᐅᕋᓱᐊᕐᕕᖃᖅᑐᑦ 
ᑲᑎᒪᔨᖏᑦ ᓄᕕᐱᕆᐅᑉ ᓄᕐᖑᐊᓂ. ᑲᑎᒪᓛᖅᑐᑦ 
ᖃᐅᔨᒪᔪᒻᒪᕇᑦ ᐃᓄᐃᑦ ᓄᓇᖏᓐᓂ ᑲᓇᑕᒥᓗ 
ᐃᑲᔪᕐᓂᐊᕐᒪᑕ ᐸᐅᒃᑑᑎᒃᑯᑦ ᑕᒪᑐᒧᖓ 
ᐱᓕᕆᓯᒪᔭᖏᓐᓂ ᓯᕗᓪᓕᐅᑎᓯᒪᔭᖏᓐᓂᓗ. 

ᐃᓄᐃᑦ ᐊᕐᓇᑦ ᓇᖕᒥᓂᖅ ᑮᓇᐅᔭᓕᐅᕋᓱᒃᕕᖃᖅᑐᑦ 
ᑲᑐᔾᔨᖃᑎᒌᒡᕕᖏᓐᓄᑦ ᐃᑭᐊᖅᑭᕕᒃᑯᑦ ᑐᕌᖅᑕᕐᕕᒃ 
ᐃᓗᓕᖃᑦᑎᐊᖅᐳᖅ ᐊᑐᖅᑕᐅᔪᓐᓇᖅᑐᓂᒃ, ᐊᒡᓛᑦ 
ᐃᓄᖕᓄᑦ ᐊᕐᓇᓄᑦ ᓇᖕᒥᓂᖅᑖᖅᐸᓪᓕᐊᓇᓱᒍᒪᔪᓄᑦ. ᐅᑯᐊ 
ᑕᑯᒋᐊᖅᓯᐅᒃ ᐊᓯᖏᓪᓗ ᐅᕙᓂ Pauktuutit.ca/iwbn


